ՏԵՂԵԿԱՆՔ-ՀԻՄՆԱՎՈՐՈՒՄ
«Հայաստանի Հանրապետության 2016 թվականի պետական բյուջեից գումար հատկացնելու, Հայաստանի Հանրապետության 2016 թվականի պետական բյուջեում և Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ

ՀՀ Արարատի մարզպետարանի պատվիրատվությամբ մի շարք շինարարական ծրագրերի գծով գնման գործընթացների կազմակերպումն ու պայմանագրերի կնքումը 2015 թվականի բյուջետային տարվա վերջում իրականացնելու հանգամանքով պայմանավորված, հնարավոր չի եղել այդ ծրագրերի գծով ֆինանսավորումն ու վճարումներն իրականացնել   2015 թվականին և այդ միջոցները` 92,674.0 հազար դրամի չափով ետ են վերադարձվել պետական բյուջե:

Բացի այդ, 2015 թվականին չի վճարվել նաև ՀՀ Արարատի մարզի սահմանամերձ համայնքների (Երասխ և Պարույր Սևակ)  բնակչությանը 2015թ-ի նոյեմբեր ամսվա էլեկտրաէներգիայի սակագնի փոխհատուցման  նպատակով  տրամադրվելիք 1,365.4 հազար  դրամը, ինչը նույնպես ետ է վերադարձվել պետական բյուջե:
Ներկայացված Նախագծով առաջարկվում է վերը նշված ֆինանսավորումն ու վճարումներն իրականացնելու նպատակով ՀՀ 2016 թվականի պետական բյուջեով նախատեսված ՀՀ կառավարության պահուստային ֆոնդի հաշվին ՀՀ Արարատի մարզպետարանին հատկացնել 94,039.4 հազար դրամ:

